
19. 20. Kap.
St. Matthæus





saggarakkan si suorgganegje, ja celkke: gi dalle boatta audogassan?

26 De Jesus sin ala gæčai, ja celki: olbmuidi galle dat vægjemættos læ, mutto Ibmeli buok væjolaš læ.

27 De Petrus vastedi, ja sunji celki: gæč, buok mi læp guođđam, ja du mi læp čuovvom, maid oaǯǯop mi?

28 Mutto Jesus sigjidi celki: duođai digjidi cælkam, di, guđek muo čuovvom læppet, fast rieǥadæmest, go olbmu bardne hærvasvuođas thruono ald čokkamen læ, de maida digis guoft nubbe lokkai thruonoi ald čokkamen, ja Israel guoft nubbe lokkai soǥaid duobmemen læppet.

29 Ja juokkaš, gutte dalos guođđam læ, daihe veljaides, daihe oabaides, daihe ačes, daihe ædnes, daihe akkas daihe manaides, daihe bældoides muo nama ditti, čuotte gærdasaǯǯat fastain son oaǯǯo, ja aǥalaš ællem arbbijægje son læ.

30 Mutto ædnagak, guđek audemuǯak læk, maŋemuǯǯan dakkujuvvujek, ja maŋemuǯak audemuǯǯan.



20. Kapittal.




1 Dastgo alme valdegodde olmučen værdeduvvu, gutte ised læi, gutte arrat iđđedest vulgi barggid vidnegardenassis balkatet.

2 Mutto go barggiguim soappam læi oft rutti bæivvai, de vidnegardenassis son vuolgati sin.

3 Ja goalmad boddost son vulgi, ja ærrasid son šiljost oini joavdelassan čuoǯǯomen,

